
მედიამონიტორინგი 19.10.2016
ტელევიზია  
18.10.2016
არხი: 	იმედი	
გადაცემა:  ქრონიკა 17:00
 ახალი პროფესია და დასაქმების პერსპექტივა - მსურველები ავჭალაში მდებარე ხელოსანთა ქალაქის ავეჯის კონსტრუქტორის პროფესიას სწავლობენ. სამუშაოსმაძიებელს ახალ შესაძლებლობას სოციალური მომსახურების სააგენტო პროფესიულ კოლეჯ ''სპექტრთან'' ერთად სთავაზობს. ხელოსანთა ქალაქში დღეს ჯანდაცვის მინისტრის მოადგილე და სოციალური მომსახურების დირექტორი იმყოფებოდნენ.
http://mediamonitoring.ge/mms/includes/video/video.php?id=3977606
რუსთავი 2 - კურიერი 15:00- http://mediamonitoring.ge/mms/includes/video/video.php?id=3976967
I არხი - ეკონომეტრი- http://mediamonitoring.ge/mms/includes/video/video.php?id=3977447
მაესტრო - კონტაქტი 15:00- http://mediamonitoring.ge/mms/includes/video/video.php?id=3976901
იმედი - ქრონიკა 14:00- http://mediamonitoring.ge/mms/includes/video/video.php?id=3976835
ერთსულოვნება - სიახლენი 22:00-
http://mediamonitoring.ge/mms/includes/video/video.php?id=3978327
კავკასია - დღეს 20:30- http://mediamonitoring.ge/mms/includes/video/video.php?id=3978321
--- 

18.10.2016
არხი: 	იმედი
გადაცემა:   ქრონიკა 20:00
 ბათუმში გარდაცვლილი 5 თვის გოგონას ძმებზე დროებით სახელმწიფო იზრუნებს. გადაწყვეტილება მშობლებთან შეთანხმებით მიიღეს. იმის მიუხედავად, რომ ბავშვების ჯანმრთელობის მდგომარეობა ახლა დამაკმაყოფილებელია სოციალურად დაუცველ ოჯახს მათი საავადმყოფოდან გაყვანის და სათანადო მოვლის შესაძლებლობა არ აქვს
http://mediamonitoring.ge/mms/includes/video/video.php?id=3978265
--- 

18.10.2016
არხი: 	რუსთავი 2
გადაცემა:   კურიერი 15:00
22 წლის კობა ჯინჭარაძეს დახმარება სჭირდება. 2 დღის წინ რესტორან „წისქვილთან“ მომხდარი უბედური შემთხვევის შემდეგ მისი ჯანმრთელობის მდგომარეობა კრიტიკულად მძიმეა. ის აპარატზეა მიერთებული. მკურნალობა კი დიდ თანხებთან არის დაკავშირებული
http://mediamonitoring.ge/mms/includes/video/video.php?id=3977260
--- 

18.10.2016
არხი: 	მაესტრო	
გადაცემა:  კონტაქტი 14:00
 23 წლის სალომე გულორდავას ავთისებიანი სიმსივნე დაუდგინეს. სალომეს გადასარჩენად საზღვარგარეთ ღეროვანი უჯრედების გადანერგვა ესაწიროება, რისი საშუალებაც ოჯახს არ გააჩნია.
http://mediamonitoring.ge/mms/includes/video/video.php?id=3976775
--- 

18.10.2016
არხი: 	I არხი
გადაცემა:  მოამბე 18:00
 დახმარებას ითხოვს ახალციხის მუნიციპალიტეტის სოფელ აწყურში მცხოვრები ოჯახი. მახათაძეებს სახლი ენგრევათ. ავარიული ნაგებობა მეწყერსაშიშ ზონაში მდებარეობს. სოფელ აწყურში მეწყერი პირველად 2012 წელს ჩამოწვა. მაშინ 8 ოჯახი დარჩა უსახლკაროდ. მათი ნაწილი ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრომ უკვე დააკმაყოფილა.
http://mediamonitoring.ge/mms/includes/video/video.php?id=3977797
--- 


ინტერნეტი
18.10.2016	
მედიასაშუალება: http://www.ipress.ge/new/48673-jandacvis-saministro-khval-ingoroyvas-klinikas-sheamotsmebs
ჯანდაცვის სამინისტრო ხვალ სამედიცინო კლინიკებში განმეორებით მონიტორინგს იწყებს
"ინფექციების კონტროლის სისტემის შეფასების მიზნით ხვალ, 19 ოქტომბერს, 12:00 საათზე,  სამედიცინო კლინიკებში განმეორებითი მონიტორინგი იწყება", - ამის შესახებ ინფორმაციას ჯანდაცვის სამინისტრო ავრცელებს. "ინგოროყვას კლინიკაში შემოწმების პროცესს შრომის, ჯანმრთელობისა და სოციალური დაცვის მინისტრის მოადგილე ნინო ბერძული დაესწრება", - ნათქვამი გავრცელებულ ინფორმაციაში.
--- 

18.10.2016	
მედიასაშუალება: http://www.ipress.ge/new/48590-khundadze-mzad-vart-2017-tslis-mesame-kvartlidan-dagrovebis-sapensio-sistema-amoqmeddes
ხუნდაძე: მზად ვართ, 2017 წლის მესამე კვარტლიდან დაგროვების საპენსიო სისტემა ამოქმედდეს
"ქართული ოცნების" წარმომადგენელი დიმიტრი ხუნდაძე აცხადებს, რომ ხელისუფლება მზად არის, 2017 წლის მესამე კვარტლიდან დაგროვებითი საპენსიო სისტემა აამოქმედოს. მისივე თქმით, პენსია ეტაპობრივად გაიზრდება, თუმცა ის ეკონომიკური ზრდის მაჩვენებლებთან თანმხვედრი იქნება. „ჩვენ მზად ვართ იმისათვის, რომ 2017 წლის მესამე კვარტალიდან, ქვეყანაში ამოქმედდეს დაგროვების საპენსიო სისტემა. ამის საკანონმდებლო ბაზა უკვე მომზადებულია. ასევე ჩვენ ვაპირებთ, რომ საბაზისო პენსია, რომლის ოდენობა მაღალ მთაში არის 216 და სხვაგან არის 180, იქნება მუდმივად მზარდი, მაგრამ ეს იქნება, თანმხვედრი ქვეყნის ეკონომიკური ზრდის მაჩვენებელთან, საფინანსო რესურსთან და ეს არ იქნება ვირტუალური ან დამაზიანებელი ბიუჯეტისათვის, ისე რომ იქნება პენსიების ზრდა, მაგრამ ეს იქნება რა თქმა უნდა ეტაპობრივი და თანმხვედრი ეკონომიკური ზრდის მაჩვენებლებთან",-განაცხადა ხუნდაძემ.
--- 

18.10.2016	
მედიასაშუალება: http://www.ipress.ge/new/48703-anzor-melia-gamoastsoros-ocnebam-es-da-ocnebas-gverdshi-davudgebi
ანზორ მელია: გამოასწოროს "ოცნებამ" ეს და "ოცნებას" გვერდში დავუდგები
როგორ აფასებს 2016 წლის 8 ოქტომბრის საპარლამენტო არჩევნების პირველ ტურს კარდიოლოგიური კლინია „გულის“ მფლობელი, პროფესორი ანზორ მელია, რომელიც აქტიურად იყო ჩართული ზუგდიდში, სანდრა რულოვსის წინასაარჩევნო კამპანიაში და საკმაოდ მკვეთრ განცხადებებს აკეთებდა, რას ფიქრობს ის დღეს და რატომ აღარ სურს პოლიტიკაზე საუბარი?  ამასთან დაკავშირებით "აიპრესი" ანზორ მელიას ეასუბრა.  „მე ჩამოვშორდი პოლიტიკას, იმდენი ლანძღვა მივიღე ჩემი უადგილო განცხადების გამო, რომ პოლიტიკურ განცხადებებს მოვეშვი, არ ვაკეთებ! სამედიცინო სფეროზე შემეკითხეთ და დიდი სიამოვნებით გაგცემთ პასუხს. მე პოლიტიკაზე არაფერს ვიტყვი არასდროს. სამწუხაროდ სამედიცინო სფეროზე ვერ დავსვამ კითხვას, არ ვარ კომპეტენტური... წინასწარ თქვეს, თავს იკლავსო, 10 დღე დარჩა, 15 დღე დარჩა, 5 დღე დარჩა. პოლიტიკას ჩამოვშორდი და დავისვენე. პირველ რიგში ჩემს შვილს ვცემ პატივს და არ გავაკეთებ პოლიტიკაზე კომენტარს და არც ჩავერევი. მე არ ვიყავი არჩევნებზე, კანში ვიყავი, რადგან დაგვაჯილდოვეს და ევროპაში საუკეთესო კლინიკის წოდება ავიღეთ. ჩემი მოსაწონი მთავრობა არც ყოფილა, არც არის და არც იქნება. კონკრეტულად რა არ მოგწონთ, რას ვერ აკეთებს მთავრობა ? მედიცინა არასდროს იყო პრიორიტეტული დარგი. ექიმები არასდროს ვყოფილვართ ასეთ დღეში, როგორც ახალ ვართ. მიუხედავად იმისა, რომ ძალიან კარგი საყოველთაო პროგრამა გააკეთეს, ბოლომდე არ არის მიყვანილი და არ ფიქრობენ გაუმჯობესებაზე.  ახალ კლინიკებს ხსნიან. მრავლდება ისე, როგორ წვიმის შემდეგ ტყეში სოკო. დღეს მილიარდერი უნდა იყო, კლინიკა რომ გახსნა. ამას ხსნიან პარლამენტარები, სხვადასხვა უწყების მინისტრის მოადგილეები და საყოველთაო ჯანდაცვიდან ითვისებენ ფულს. ოფიციალურად მივწერე ჩვენს მინისტრს დავით სერგეენკოს, რომელსაც ძალიან დიდი პატივს ვცემ. მან ეს კლინიკა შეამოწმა და 10 000 ლარით დააჯარიმა, მაგრამ ისევ გრძელდება იგივე. ამიტომ გული გამიტეხეს. რომელ კლინიკაზე საუბრობთ? შპს „პირველი კლინიკა“. წარმოგიდგენიათ, სასწრაფო დახმარების მთავარ ექიმად დანიშნული ჰყავდათ მცხეთის პოლიციის უფროსი ბუთხუზი.  თავის დროზე ეს კლინიკა სარდაფში, სადაც კომუნისტების დროს მიმღები განყოფილება იყო... თვეში 285 000 ლარად იქირავეს და სასწრაფოს დღეში 70 – 80 ავადმყოფი მოჰყავს, ჩვენთან კი ინფარქტიანები არ მოჰყავთ. იქ 1000 კვადრატულში აქვთ „ემერჯენსი“, რეანიმაცია, ნეიროქირურგია, ტრავმატოლოგია და კარდიოლოგია... მინისტრმა დააჯარიმა, მაგრამ იმის მაგივრად მოეთხოვათ პასუხი ბუთხუზისთვის, მიადგენენ და თავდაცვის მინისტრის მოადგილედ დანიშნეს. ამის შემდეგ, როგორ უნდა დავუჭირო ვინმეს მხარი?! თავდაცვის მინისტრის ამჟამინდელ მოადგილეზე, გიორგი ბუთხუზზე საუბროთ? დიახ! მან შექმნა მანკიერი წრე. ადრე ტერიტორიული პრინციპით და რიგითობით მოჰყავდათ ავადმყოფები. მაგალითად, მე ვიყავი მორიგე, სამშაბათობით, ხუთშაბათობით და შაბათობით. სხვა კლინიკები სხვა დღეებში იყვნენ და არავის პრეტენზია არ ქონდა. ახლა ეს რიგითობა და ტერიტორიის გრაფიკი დაირღვა. ბუთხუზმა თვითონ შექმნა ეს მანკიერი წრე. დაინტერესდით, ნახეთ რამდენი აქვთ ტრადიციულ კლინიკებს გამომუშავება და რამდენი სარდაფში გახსნილ კლინიკას და მიხვდებით ყველაფერს. თანაც ჩემთან ინტენსიური სახელმწიფოსთვის ღირს 140 ლარი, მაგათთან კი 500 ლარი და გადაჭედილია კლინიკა. ჩემს კლინიკაში ჩემი ავტორიტეტით წვება ავადმყოფები.  ანუ გარკვეულ კორუფციულ გარიგებას აქვს ადგილი? ბუთხუზს პირდაპირ ვადანაშაულებ იმაში, რომ შექმნა კორუფციული მექანიზმი, რაც სპობს ქართულ მედიცინას. ამაზე მთავრობამ არ მიიღო ზომები. არ მოგწონთ თქვენი შვილი, რომ პოლიტიკაშია? მეცოდება პოლიტიკისთვის. არ მინდა, მაგრამ თვითონ აირჩია ეს გზა და მე მხარს ვუჭერს მას. ის სუფთა და ვაჟკაცი ბიჭია. არაფერ ცუდს არ გააკეთებს, ამაში დარწმუნებული ვარ.  თუმცა, თქვენ მის გვერდით იყავით და სამეგრელოში წინასაარჩევნო კამპანიაშიც აქტიურად იყავით ჩართული... მე ახლაც მის გვერდით ვდგავარ. რომელი მამა არ დადგება შვილის გვერდით?! ამ შემთხვევაში ნიკა მელიას კი არა „ნაციონალურ მოძრაობას“ და სანდრა რულოვსი ვგულისხმობ... თქვენ ისევ პოლიტიკაზე გადამიყვანეთ. მითხარით რომ გენანებათ პოლიტიკისთვის და გკითხეთ, თუ გენანებათ რატომ ჩაერთეთ...  მენანება იმიტომ, რომ განათლებული ვაჟკაცია, სულ სხვა მიზანი ჰქონდა, მაგრამ ეს აირჩია. ის ზრდასრული პიროვნებაა და მის არჩევანს პატივს ვცემ.  მამისთვის ძნელია, როგორი მოსასმენი როცა ეძახიან ზონდერია, ვიღაცის ტანზე ნიკას თავს რომ დადგამენ და თითქოს ეს ურტყამდა ჯორბენაძეს, როცა იმ წლებში ოქსფორდში სწავლობდა და საქართველოში არც ყოფილა?! ჩემზე რომ დაწერეს ორგანოებით ვაჭრობდა და დაჭერილი იყო მოსკოვშიო. 8 თვე დამჭირდა სასამართლოში და თამაზ ურთმელიძემ, რომელსაც „რუსთავი 2“ აკრიტიკებს ისეთი გამამართლებელი გადაწყვეტილება დადო, კაცურად დაწერა სიმართლე.  იმ პერიოდში, მოსამართლე თამაზ ურთმელიძემ ჩემს მიმართ100%-იანი გამამართლებელი განაჩენი გამოიტანა.  მედიცინა არასდროს ყოფილა ბიზნესის დარგი და ამთ ბიზნესის დარგად გახადეს. აი ამის შედეგია „ლანცეტი“ და კიდევ სხვა კლინიკები იქნება მალე, რომლებიც ფულის შოვნაზეა გადასული და ავადმყოფზე არ ფიქრობენ. აი ამას ვყვირივ და არავინ მაქცევს ყურადღებას.  ყველაზე დაბალი ფასები მაქვს, ჩემთან არ მოჰყავს სასწრაფოს და მიყავს იქ, სადა სახელმწიფოს ატყავებენ და არავინ ყურს არ მიგდებს. მეტსაც გეტყვი, მინდა ჩემს კლინიკას დავაშენო და კარდიოქირურგია გავაკეთო, ბატონი ნარმანია 10 თვეა არ მაძლევს უფლებას, მაგის სამსახური.... ჩემს არქიტექტორს უთხრეს, ნიკას მამა რომ არა 5 წუთში მოგცემდით ნებართვასო და შენობა, რომელიც 3 წელია აშენებულია ჯერ ეს მიიღეთო, რომლის გაგრძელება მინდოდა და ახლა მთხოვენ მეზობლებისგან თანხმობას მოგვეცითო, ამას აშენებულ შენობაზე მუბნებიან, არადა მეზობლები არ მყავს. აი ამაზე მაკარგვინებენ დროს-ენერგიანს და თქვენ მეუბნებით, რატომ გამოხატავდით პოლიტიკაში... აი ამიტომ, გამოასწოროს „ოცნებამ“ და „ოცნებას“ გვერდში დაუდგები.  ვინ გითხრათ საყვედური სამეგრელოში გაკეთებული განცხადების გამო? ჩემმა შვილმა ამიკრძალა ყველაფერი, მითხრა შენ პოლიტიკოსი არ ხარ და არ უნდა გააკეთო განცხადებები. არ ვაკეთებ პოლიტიკურ განცხადებებს, ჩემს შვილს პატივს ვცემ. რაზეც გული მტკივა გითხარით. ვხედავ რომ ქართულ მედიცინას სპობენ. მიუხედავ არაჩვეულებრივი საყოველთაო პროგრამისა ბოლომდე არ არის მიყვანილი. რატომ არ არის ბოლომდე მიყვანილი? იმიტომ რომ არ შეიძლება მე, წარმატებული ექიმი, რომელსაც ძალიან კარგი დაზღვევის სრული პაკეტი მაქვს ვიყო გლეხის დონეზე, რომელსაც არანაირი დაზღვევა არ აქვს.  თვალის ოპერაცია გავიკეთე და დაზღვევას ვეუბნები, რამდენი მექნება გადასახდელი, მპასუხობენ, ჯერ საყოველთაომ უნდა დაგაფინანსოს და მერე ჩვენო.  ვეუბნები, სახელმწიფომ რატომ უნდა დამაფინანსოს როცა მე გიხდით სოლიდურ თანხას? მოდის ავადმყოფი, რომელსაც უფასოდ უკეთებთ კორონოგრაფიას, სტენდირებას და სახელმწიფო 70%-ს იხდის, პაციენტი კი 30%-ს. როცა პენსიონერია ეს 30% 60 ლარია, როცა ახლაგაზრდაა 180 ლარია. ამას ასე თუ ისე იხდიან, მაგრამ როდესაც ამ ავადმყოფებს ოპერაცია ჭირდებათ 30% 5000 ლარი ჯდება. ეს 5000 ლარი მაგათთვის 500 000 ლარის ტოლფასია, რასაც ვერ იხდიან. ამიტომ წყალში გადაყრილია ეს ფული. ამაზე უნდა მუშაობა რომ ეს დაიხვეწოს. ვინც მუშაობს იმას კერძო სადაზღვევო უხდიდეს, ვინც არ მუშაობს და გაჭირვებულია სახელმწიფო. მე ჩეს ექიმებს ვეუბნები, სახელმწიფოს ფულსაც ისე უნდა გაფრთხილება როგორც საკუთარ ფულს.  იხსენა კლინიკები, ანუ სარგებლობენ მთავრობასთან ურთიერთობით და ხსნიან კლინიკებს და ფულს აცოცხლებენ. აი ამიტომ ვიყავი აქტიურად, ახლა არ ვარ....
აიპრეს.ჯი- http://www.ipress.ge/new/48704-anzor-melia-davit-sergeenko-sauketeso-jandacvis-ministria-vinc-ki-myolia
აიპრეს.ჯი- http://www.ipress.ge/new/48695-anzor-melia-tavdacvis-ministris-moadgiles-pirdapir-vadanashuleb-korufciuli-sqemis-sheqmnashi

მედიასაშუალება: http://www.reportiori.ge/inside.php?menuid=3&id=27289
სიმსივნის ადრონული თერაპიის პროექტი ივანიშვილის ფინანსური მხარდაჭერით განხორციელდება
სიმსივნის ადრონული თერაპიის მასშტაბური პროექტი ფონდი „ქართუს" სრული ფინანსური მხარდაჭერით განხორციელდება. ტექნოლოგიური ინსტიტუტის მიზანი, მეცნიერებისა და განათლების ინტეგრაციის ეფექტიანი მოდელის უზრუნველყოფა იქნება. გასულ კვირას ორი ძალიან მასშტაბური პროექტის განხორციელებას, საქველმოქმედო ფონდ "ქართუს" სრული ფინანსური მხარდაჭერით, საფუძველი ჩაეყარა... 

მედიასაშუალება: http://www.info9.ge/sazogadoeba/158190-proeqt-qsmenadaqveithebul-bavshvtha-janmrthelobis-uflebis-khelshetsyobaq-farglebshi-shekhvedra-gaimartheba.html?lang=ka-GE
პროექტ "სმენადაქვეითებულ ბავშვთა ჯანმრთელობის უფლების ხელშეწყობა" ფარგლებში შეხვედრა გაიმართება
სასტუმრო "რედისონ ბლუ ივერიაში", პროექტის "სმენადაქვეითებულ ბავშვთა ჯანმრთელობის უფლების ხელშეწყობა" ფარგლებში "მრგვალი მაგიდის" შეხვედრა გაიმართება. ღონისძიების მიზანი სმენადაქვეითებული ბავშვების ჯანდაცვის, სოციალური და საგანმანათლებლო საკითხების განხილვა და შესაბამის სახელმწიფო პროგრამებში პოზიტიური ცვლილებების ხელშეწყობაა. სამინისტროების, საზოგადოებრივი ჯანდაცვისა და საერთაშორისო ორგანიზაციების წარმომადგენლები ერთობლივად შეიმუშავებენ რეკომენდაციებს ამ სფეროში პროგრამების ეფექტურობის ამაღლების მიზნით. ღონისძიება ტარდება ევროკავშირის მიერ დაფინანსებული პროექტის „სმენადაქვეითებულ ბავშვთა ჯანმრთელობის უფლების ხელშეწყობა“ ფარგლებში, რომელსაც ახორციელებს არასამთავრობო ორგანიზაცია „ველფეარ ფაუნდეიშენი“. ევროკავშირის საგანგებო და სრულუფლებიანი დესპანის საქართველოში, ვინსენტ რეის განცხადებით, ევროკავშირი საქართველოს ყველა რეფორმის განხორციელებაში მხარს უჭერს. „ევროკავშირი საქართველოს დიდი ხნის პარტნიორია, რომელიც მხარს უჭერს თითქმის ყველა სფეროში მიმდინარე რეფორმებს. სპეციალური საჭიროებების მქონე ადამიანების და განსაკუთრებით ბავშვების უფლებები მუდმივად არის გათვალისწინებული ჩვენს მიერ მხარდაჭერილ პროგრამებსა თუ პროექტებში“,-განაცხადა ვინსენტ რეიმ. ევროკავშირის მიერ დაფინანსებული პროექტის მიზანია სმენადაქვეითებულ ბავშვთა ჯანმრთელობის უფლების ხელშეწყობა და მათი სრული ინტეგრაცია საზოგადოებაში. პროექტი დაიწყო 2015 წლის 1 დეკემბერს და გრძელდება 2018 წლის 30 ნოემბრამდე. პროექტის განხორციელების შედეგად სახელმწიფო პროგრამები უკეთ უზრუნველყოფს ბავშვებში სმენის დაქვეითების ადრეულ გამოვლენასა და მათ სარეაბილიტაციო სერვისებზე ხელმისაწვდომობას; ახლშობილთა სკრინინგის პროგრამები დაინერგება იმერეთსა და სამეგრელოს რეგიონებში, სმენადაქვეითებული ბავშვების, მშობლებისა და ჯანდაცვის/რეაბილიტაციის სპეციალისტების ტექნიკური, მენეჯერული და ადვოკატირების უნარები გაუმჯობესდება; საზოგადოების ცნობიერების ამაღლდება შეზღუდული შესაძლებლობის მქონე ბავშვების საკითხებზე, რაც უზრუნველყოფს ადვოკატირების კამპანიების ეფექტურად განხორციელებას.

სოციალურად დაუცველები უმუშევრობის ჩაკეტილ წრეში
დოლიძე მანანა ისნის ყოფილ სამხედრო ჰოსპიტალში სხვა სოციალურად დაუცველებთან ერთად ცხოვრობს. რვასართულიან შენობაში არ არის წყალი და ელექტროენერგია. კანალიზაციის მილები ღიაა. მოსახლეები ყოველდღე ეზოდან ეზიდებიან წყალს, რომელიც უკვე მესამე წელია, კორპუსის ქვეშ განუწყვეტლივ მიედინება და მათი მტკიცებით, საძირკველს ალპობს. მიუხედავად იმისა, რომ გარეთ 30 გრადუსზე მაღალი ტემპერატურაა, რამდენიმე ბინაში ღუმელი ანთია, რათა საჭმლის მომზადება, ან დასაბანად წყლის გაცხელება შეძლონ. მანანა მეუღლესთან (რომელიც მკვეთრად გამოხატული შშმ პირია) და ორ სრულწლოვან შვილთან ერთად ცხოვრობს: „ჩემი მეუღლე მძიმე ავადმყოფია. 2-ჯერ დაემართა ინსულტი. მეორედ უფრო მძიმედ იყო. სასწრაფომ ერთ-ერთ კლინიკაში წაიყვანა. მაშინ არ იყო საყოველთაო ჯანდაცვის პროგრამა. საიდან მეშოვა 1000 ლარი მკურნალობისთვის და 4 პარტია 30-ლარიანი წამალი, ან სხვა საავადმყოფოში გათიშული კაცი როგორ წამეყვანა? მისი გადაადგილება არ შეიძლებოდა. 2008 წელს პენსიის ვალი გამოვიტანე, სახლი გავყიდე. სულ გარეთ დავრჩით. თავიდან ნათესავებმა გვათხოვეს ბინა, მაგრამ მერე მოვედით აქ და სამი წელია, ასე ვართ. მძიმე ავადმყოფის პატრონმა კოლეჯიც ვერ დავამთავრებინე ჩემს ბიჭს და გოგოს.“ ყოველთვიურად მანანას ოჯახი სოციალურ დახმარებას იღებს და უარს ამბობს დასაქმებაზე, რადგან ეშინია, რომ სახელმწიფო სტატუსს მოუხსნის. „თუ ხელფასი დამერიცხება, 200 ლარიც კი, სოციალური დახმარება იხსნება. იმ სამსახურიდან მერე რომ გამომიშვან, რა ვქნა? არ უნდა იხსნებოდეს სოციალური სტატუსი ასეთ დაბალ თანხაზე.“ მანანასავით ბევრი სოციალური სტატუსის მქონე ადამიანი ფიქრობს. ისინი ან უარს ამბობენ დასაქმებაზე, ან ცდილობენ, ანაზღაურება არა ბარათით, არამედ ნაღდი ანგარიშსწორებით მიიღონ, სახელმწიფოს რომ დაუმალონ შემოსავალი. ფატი გვაძაბუა სოციალური დახმარების შეწყვეტის შიშით არ საქმდება; ნადია რესტორანში დამლაგებლად მუშაობს და დღეში 5-ლარიან ანაზღაურებას იღებს, ნაღდი ანგარიშსწორებით. თამარ ჭანკვეტაძე ბაზრობაზე მეორად ტანსაცმელს ყიდის: „ბაზრობაზე ჩემს მეორად ტანსაცმელს ვყიდი. ბარახლოვკა ბაზარს რომ ეძახიან, იქ. აქ მე და ჩემი მეუღლე ვცხოვრობთ. მეუღლე მალიარი იყო და საღებავით მოიწამლა. ტოქსიკური ლაქი შეხვდა. შრომისუნარიანი აღარაა. ტვინის უჯრედების შეშუპება დაემართა.“ სოციალური მომსახურების სააგენტოში აცხადებენ, რომ რაღაც თანხის ჩარიცხვა სოციალური სტატუსის მქონე ადამიანის ანგარიშზე არ ნიშნავს, რომ დახმარება გაუუქმდებათ, თუმცა დეკლარაციაში შეტანილი ცვლილებების გამო, მათი სტატუსი გადახედვას საჭიროებს. ეს პროცესი ორი თვე გრძელდება. ამ დროის განმავლობაში სოციალური სტატუსის მქონე ადამიანი ვერ მიიღებს სახელმწიფოსგან დახმარებას და კითხვის ნიშნის ქვეშ დგება სტატუსის აღდგენის საკითხიც: „თუ ვინმე ამბობს, „მშიერი ვკვდები და ვარ უბედური“, - მიდის აგენტი, ამოწმებს ამ ადამიანს. მერე ის იღებს შესაბამის დაბალ ქულას. თუ ის ძალიან ღარიბი და ღატაკია, იმისათვის, რომ, უკაცრავად ამ გამოთქმაზე და, შიმშილით არ მოკვდეს, იღებს სახელმწიფოსგან დახმარებას, მაგრამ მათ აქვთ დეკლარაცია შევსებული. თუ ამ დეკლარაციაში რამე იცვლება, უნდა აცნობონ სააგენტოს. ეს არის ხელახალი გადამოწმების საფუძველი. აუცილებლად გადაამოწმებენ და შეიძლება მაინც დაბალი ქულა მიიღოს, მისი საჭიროებებიდან გამომდინარე, ან  მაღალი. ასე ერთმნიშვნელოვნად ვერ ვიტყვით,“ _ ამბობს ტატა გამყრელიძე, სოციალური მომსახურების სააგენტოს თანამშრომელი. შეკითხვაზე, თუ რა ფორმით ცდილობს სახელმწიფო, ხელი შეუწყოს სოციალურად დაუცველების დასაქმებას, ელზა ჯგერენაია, შრომისა და დასაქმების პოლიტიკის დეპარტამენტის უფროსი პასუხობს, რომ სახელმწიფოს აქვს სპეციალური ვებგვერდი და კვალიფიკაციის ამაღლების კურსები: „არსებობს მომზადება-გადამზადებისა და სტაჟირების კურსები. შემდეგ თუკი ამ ადამიანების კომპეტენცია პასუხობს დამსაქმებლის მოთხოვნას, შესაბამის ვაკანტურ პოზიციაზე მიევლინებიან კომპანიაში, 3 თვის ვადით. სტაჟირებას გაივლიან და შემდეგ დამსაქმებელი უკვე კონკურენციის საფუძველზე შეარჩევს და დაასაქმებს.“ ტატა გამყრელიძის თქმით, სამწუხაროა, რომ სოციალურად დაუცველები სახელმწიფოს დახმარებაზე არიან დამოკიდებულები, თუმცა მისი მტკიცებით, სახელისუფლებო სტრუქტურებს არ გააჩნიათ მექანიზმი სამუშაო ბაზარზე მათი ინტეგრაციისთვის. „მაგ მიმართულებით მოტივაცია როგორ უნდა გავუჩინოთ?! რა უნდა ქნას სახელმწიფომ ამ დროს, როდესაც ადამიანს შეუძლია მუშაობა და არ მუშაობს? თუ შეუძლია მუშაობა, ვფიქრობ, რომ უნდა იმუშაოს და სოციალური დახმარების იმედად არ უნდა იყოს. „არა აქვს სამუშაო და რა ქნას“ _ ასეთი პრეტენზიებიც ხომ არის ხოლმე? მაგრამ ჩვენთან არ არის უმუშევრობის დაზღვევა. სახელმწიფო იმიტომ კი არ უხდის ამ ფულს, რომ არ მუშაობს. უკიდურესად ღატაკი რომ არის და შიმშილის ზღვარზე რომ არ დადგეს, იმიტომ, მაგრამ სტიმულირებისთვის არ მსმენია, რომ რამე კეთდებოდეს.” _ აცხადებს ტატა გამყრელიძე. „სოციალური პროგრამებისა და განვითარების ცენტრის“ ხელმძღვანელი სოფიო ბეროშვილი სოციალური სტატუსის მქონე ადამიანების უმუშევრობის განმაპირობებელ პრობლემად კიდევ ერთ საკითხს - შრომის ინსპექციის არარსებობას, გაუმართავ კანონმდებლობას ასახელებს, რაც პოტენციურ დასაქმებულებში არასტაბილურობისა და დაუცველობის განცდას იწვევს. მისი მტკიცებით, ხშირ შემთხვევაში შრომითი ხელშეკრულებებიც კი არ ფორმდება მხარეებს შორის, რაც სოციალურად დაუცველებში იწვევს ეჭვს, რომ მალე ყოველგვარი კომპენსაციის გარეშე უმუშევარი აღმოჩნდება, თითქმის წელიწადი მოუწევს ლოდინი სტატუსის აღსადგენად და კომპენსაციის მისაღებად. „სახელმწიფოს დასაქმების პოლიტიკა შემოიფარგლა მხოლოდ ვებგვერდის შექმნით და დასაქმების ფორუმების მოწყობით, რასაც ჩვენი ორგანიზაცია რამდენჯერმე დაესწრო და სრული პასუხისმგებლობით ვაცხადებთ, რომ ეს ფორუმები ხშირ შემთხვევაში აბსოლუტურად არაეფექტიანია, მინიმალური გამონაკლისების გარდა. უნდა დავიწყოთ უმუშევართა რეგისტრაცია. თვითდასაქმება არაა გამოსავალი. თუ ადამიანი აცხადებს, რომ უმუშევარია, მას უნდა მიენიჭოს უმუშევრის სტატუსი, მაგრამ დღევანდელ პირობებში კარგად გვესმის, რომ ეს არარეალურია, რადგან არ არსებობს ამ რაოდენობით შრომითი მოთხოვნის ბაზარი. სოფიო ბეროშვილი ასევე საუბრობს სუბსიდირების, როგორც უმუშევართა კომპენსაციის, საჭიროებაზე და აღნიშნავს, რომ ეს მექანიზმი თითქმის ყველა ევროპულ ქვეყანაში მოქმედებს, თუმცა ქართულ რეალობას რამდენად მოერგება ეს საკითხი, კითხვის ნიშნის ქვეშ დგას, რადგან აქ მუშახელის სხვა მოთხოვნაა. ჯანდაცვის სამინისტროს სოციალური დაცვის დეპარტამენტის ყოფილი ხელმძღვანელი გია კაკაჩია ხაზს უსვამს კვოტირების აუცილებლობას და არსებული სისტემის სხვა ხარვეზებს. მისი თქმით, არასწორია სოციალურად დაუცველის სტატუსის შეჩერება 2 თვით, როგორც კი ის მუშაობას დაიწყებს. ეს პროცესი უნდა იყოს შემოსავალთან კავშირში. უნდა არსებობდეს ზღვარი რაღაც თანხის, რომელსაც არ შეეხება ხელმეორედ შეფასებისა და სტატუსის ორი თვით შეჩერების პროცესი: „კვოტირება აუცილებელია, რადგან ამის გარეშე ეს ადამიანები რჩებიან სამუშაო ძალის გარეთ, თუმცა სუბსიდირების შემოღება სამუშაოსთან მიმართებაში უპირობოდ სწორი არ არის. სანამ სახელმწიფო კომპანიებს ფულს გადაუხდის, ეს ადამიანები იქნებიან დასაქმებულები და შემდეგ რა მოხდება, კაცმა არ იცის. ეს არ იქნება რეალურად შექმნილი სამუშაო ადგილი. ეს იქნება სოციალურად დახმარების ნაირსახეობა.“ გია კაკაჩია მიიჩნევს, რომ სამუშაო სუბსიდიების არსებობის შემთხვევაში დამსაქმებელი და სოციალურად დაუცველი დასაქმებული პირი გარიგდებიან, ხოლო პროგრამის დასრულების შემდეგ, ერთეული გამონაკლისების გარდა, სამუშაო ადგილიც აღარ იარსებებს: „მცირე ბიზნესის განვითარება და სხვა სამუშაო ადგილების შექმნა გაცილებით წარმატებული იქნება, ვიდრე ეს ხელოვნურად შექმნილი სამუშაო ადგილები. სესხის გაცემა სოციალურად დაუცველებისთვის, სტარტაპები. კვოტირებაც გამოსავალია მხოლოდ სახელმწიფო სტრუქტურაში, რადგან კერძო სექტორში ადგილები აღარ არის. საზღვარგარეთ  ბევრი მეთოდი გამოიყენება, დაწყებული საგადასახადო შეღავათიდან, დამთავრებული სამუშაო ადგილების სუბსიდირებით. საკითხავია, ქართულ რეალობაში რომელი გაამართლებს. უმუშევრობის დონე აქ გაცილებით მაღალია, ვიდრე ევროპის ნებისმიერ სხვა ქვეყანაში და აქ სამუშაო ადგილები ჭირს. შესაბამისად, სუბსიდირებისას გამოდის, რომ სოციალურად დაუცველმა უნდა წაართვას ადგილი სხვა ადამიანს, ან ეს სამუშაო ადგილი ხელოვნურად შეიქმნას დროის მხოლოდ იმ მონაკვეთში, როცა ხორციელდება სუბსიდია. სუბსიდირება სამუშაო ადგილს არ შექმნის.“ არასამთავრობო ორგანიზაციები, ეკონომისტები და ამ სფეროს ექსპერტები საუბრობენ კვოტირების, სუბსიდიების, საგადასახადო შეღავათებისა და კიდევ სხვა მექანიზმების აუცილებლობაზე, რომლებიც უზრუნველყოფს სოციალურად დაუცველების შრომით ბაზარზე ინტეგრაციას, თუმცა სახელისუფლებო სტრუქტურებში ამ საკითხზე მსჯელობა ჯერ არ დაწყებულა და მათ მიერ შემოთავაზებული კონკრეტული ხედვა, თუ როგორ შეიძლება პრობლემა გადაიჭრას, არ არსებობს. სოციალურად დაუცველებისგან გამოყოფილია შშმ და სსმ პირები და მათთვის არსებობს სპეციალური დასაქმების პროგრამა, რომელიც ითვალისწინებს 450 ლარამდე ხელფასის 50%-ის კონტრიბუციას ანაზღაურების წილში. სახელმწიფო უხდის ფულს კომპანიას, რომელიც დაასაქმებს და შეუნარჩუნებს სამუშაო ადგილს შშმ/სსმ პირებს, თუმცა შრომისა და დასაქმების პოლიტიკის დეპარტამენტის ეს მიდგომა სხვა სოციალურად დაუცველებზე არ ვრცელდება.

